
ᐊᒡᓘᑲᖅ ᐱᒋᐊᓚᐅᖅᐳᖅ ᑲᑎᒪᖃᑎᒋᓪᓗᒋᑦ ᐅᑭᐅᖅᑕᖅᑐᒥ ᑲᑎᒪᕕᒃᔪᐊᑦ 

ᒥᓂᔅᑕ ᐱᓕᕆᕗᖅ ᐅᑭᐅᖅᑕᖅᑐᒥᐅᓄᑦ ᐱᓪᓗᒍ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ ᑲᑎᒪᕕᔨᒃᓱᐊᑦ 
ᓯᕗᓪᓕᖅᑦᐸᐅᑎᔭᕆᐊᖃᖅᑕᖏᓐᓂᒃ 

ᐅᑐᐱᕆ 26, 2012 - ᐅᓇ ᒥᓂᔅᑕ ᓕᐅᓇ ᐊᒡᓘᑲᖅ, ᒥᓂᔅᑕ ᐃᓄᓕᕆᔨᑐᖃᒃᑯᓄᑦ, ᒥᓂᔅᑕᐅᔪᖅ ᐅᑭᐅᖅᑕᖅᑐᒥ 
ᑮᓇᐅᔭᑎᒍᑦ ᒪᑭᒪᓇᓱᐊᕐᓂᖅ ᐊᐅᓚᑦᓯᕕᖓᑕ ᑎᒥᖓ ᐊᒻᒪᓗ ᒥᓂᔅᑕ ᐅᑭᐅᖅᑕᖅᑐᒥ ᑲᑎᒪᔨᑦ 
ᑲᑎᒪᖃᑎᖃᕐᓂᐊᖅᑐᑦ ᒥᓂᔅᑕᓂᒃ ᐊᒻᒪᓗ ᐅᑭᐅᖅᑕᖅᑐᒥ ᑎᒍᓂᐊᕐᑎᐅᔪᓂ ᑕᐃᒪᓗ ᐱᒋᐊᕐᓂᐊᕐᒪᒍ 
ᓴᕿᑦᑎᓗᑎᒃ ᑲᓇᑕᐅᑉ ᓯᕗᓪᓕᖅᐸᐅᑎᖁᔭᖏᓐᓂᒃ ᐃᒡᓯᕙᐅᑕᐅᓂᖓᓂ ᐅᑭᐅᖅᑕᖅᑐᒥ ᑲᑎᒪᔨᓄᑦ. 

ᐅᓇ ᐊᒡᓘᑲᖅ ᐊᖕᖏᕋᖅᓯᒪᓂᐊᖅᑐᖅ ᓄᓇᒥᓂ ᓄᓇᕗᒻᒥ, ᑲᑎᒪᓗᑎᒃᓗ ᐃᖃᓗᖕᓂ ᐅᑐᐱᕆ 27, 
ᒍᐃᑦᕼᐅᔅᒧᓪᓗ, ᔭᓗᓇᐃᒧᓪᓗ ᐱᒋᐊᕐᓗᓂ ᓄᕕᐱᕆ 2-3. 

“ᒐᕙᒪᕗᑦ ᐊᖕᖏᖅᓯᒪᑦᑎᐊᖅᑐᑦ ᐃᑲᔪᕈᒪᓪᓗᑎᒃ ᐅᑭᐅᖅᑕᖅᑐᒥᒃ ᖃᐅᔨᓯᒪᔪᑦ ᐱᕕᖃᕐᑎᑦᑎᓂᖓᓂ 
ᐃᓘᓯᖃᑦᑎᐊᕐᓗᑎᒃ ᑲᔪᓯᑦᑎᐊᕐᓗᑎᒃ ᐊᒻᒪᓗ ᓴᐳᒻᒥᓗᒍ ᐊᕕᒃᑐᖅᓯᒪᔪᖓᑦ ᐃᓗᐊᓂ ᓴᖕᖏᓗᑎᒃ ᐊᒻᒪᓗ 
ᓄᓇᖃᕐᕕᐅᓗ ᑲᓇᑕ,” ᐅᖃᓚᐅᖅᑐᖅ ᐊᒡᓘᑲᖅ. “ᐱᓕᕆᕙᓪᓕᐊᓪᓗᒍ ᐃᒡᓯᕙᐅᑕᐅᓂᖅ ᐅᑭᐅᖅᑕᖅᑐᒥ 
ᑲᑎᒪᔨᓄᑦ ᑕᐃᑲᓂ ᒪᐃ 2013, ᕿᒥᖅᑐᖓ ᑕᐅᑦᑐᖏᓐᓂᒃ ᐅᑭᐅᖅᑕᖅᑐᕐᒥᐅᑦ ᑕᐃᒪᓗ ᐱᔪᒪᔭᖏᑦ, ᐊᓐᓂᕆᔭᖏᑦ 
ᐊᒻᒪᓗ ᐱᐅᓯᑐᖃᖏᑦ ᐋᕿᒃᓯᖁᓪᓗᒋᑦ ᑲᓇᑕᐅᑉ ᐊᑐᐊᒐᖓᓂᒃ ᐱᓪᓗᒍ ᓄᓇᕐᔪᐊᒥ ᐅᕿᐅᖅᑕᖅᑐᐊᓂ 
ᐱᔾᔪᑕᐅᔪᓂᒃ.” 

ᑕᐃᑲᓂ ᐊᐅᓪᓚᖅᓯᒪᒐᒥ, ᒥᓂᔅᑕ ᐃᓚᐅᓚᐅᖅᑐᖅ ᑲᑎᒪᔪᓂ ᐅᖃᖃᑎᒌᒃᑐᓂ ᑖᒃᑯᐊᓗ ᒪᑐᐃᖅᓯᔨᐅᔪᑦ 
ᐅᑭᐅᖅᑕᖅᑐᒥ ᐸᐸᑦᓯᔨᐅᔪᑦ ᑕᐃᑲᓂᓗ ᑐᓵᓂᐊᖅᑐᖅ ᑕᐅᑦᑐᕆᔭᐅᔪᓂᒃ ᑲᓇᑕᒥ ᐊᒡᒋᖅᑐᓄᑦ ᐅᑭᐅᖅᑕᖅᑐᖅ 
ᑲᑎᒪᔨᖏᑦᑕ ᐃᒡᓯᕙᐅᑕᐅᓂᖅ. ᐅᓇ ᓇᓗᓇᐃᓚᐅᖅᑐᖅ ᐅᑭᐅᖅᑕᖅᑐᒥ ᑲᑎᒪᔩᑦ ᐃᓂᖓ ᐊᒻᒪᓗ 
ᑎᓕᔭᐅᓯᒪᓂᖓᑦ ᓄᓇᕐᔪᐊᑉ ᑲᔾᔨᐊᓂ ᐊᕕᒃᑐᖅᓯᒪᔪᓂ, ᑲᓇᑕᐅᑉ ᑕᒪᐃᓐᓂᒃ ᑐᕌᕆᕙᓪᓕᐊᔭᖓᑦ ᑕᐃᑲᓂ 
ᒪᕐᕈᖕᓄᑦ ᐊᕐᕌᒍᓄᑦ ᐃᒡᓯᕙᐅᑕᖅ, ᐊᒻᒪᓗ ᑎᓕᐅᕐᓗᒋᑦ ᐅᑭᐅᖅᑕᖅᑐᒥᐅᑦ ᑐᓴᕐᑎᑦᑎᓗᑎᒃ ᑕᐅᑦᑐᕆᔭᒥᖕᓂᒃ 
ᓄᓇᕐᔪᐊᑉ ᑲᔾᔨᐊᓂ ᐅᑭᐅᖅᑕᖅᑐᖏᓐᓂ ᓯᕗᓪᓕᖅᐸᐅᑎᖁᔭᖏᑦ. 

“ᐅᓇ ᐅᑭᐅᖅᑕᖅᑐᖅ ᑐᖕᖓᔾᔪᑎᓪᓚᕆᒋᖕᒪᒍ ᑲᓇᑕᐅᑉ ᑭᓇᐅᓂᖓᓂ,” ᐅᖃᓚᐅᖅᑐᖅ ᐊᒡᓘᑲᖅ. “ᑕᐃᒪᓗ 
ᐅᐱᒋᑦᑎᐊᖅᖢᒍ ᐅᑭᐅᖅᑕᖅᑐᒥᐅᑕᐅᒐᒪ, ᖁᕕᐊᒋᑦᑎᐊᖅᖢᒍᓗ ᓴᓈᕋ ᓴᓇᖃᑎᖃᕆᐊᒃᓴᖅ ᐃᓄᖕᓂ ᑕᐃᒪᓐᓂᒃ 
ᐱᖓᓱᑦ ᑎᐅᓕᑐᐊᓕᑦ ᐃᑲᔫᑎᓂᐊᕐᒪᑕ ᓴᖕᖏᔫᓗᑎᒃ, ᓂᐱᖃᖃᑎᒌᒡᓗᑎᒃ ᑲᓇᑕᒧᑦ ᑕᒪᑐᒧᖓ ᓄᓇᕐᔪᐊᒥ 
ᑕᑯᒃᓴᐅᓂᑎᒃ.” 

ᐅᑯᐊ ᐅᑭᐅᖅᑕᖅᑐᒥ ᑲᑎᒪᔨᑦ ᓯᕗᓕᐅᕆᔨᐅᔪᑦ ᑕᒪᐃᓐᓄᑦ ᒐᕙᒪᒃᑯᖏᓐᓄᑦ ᑲᑎᒪᕕᒃᔪᐊᕐᓂᒃᑯᑦ ᑕᒪᐅᓐᓇ ᑲᓇᑕᒥ 
ᓇᓂᑐᐃᓐᓇᖅ ᐅᑭᐅᖅᑕᖅᑐᒥ ᓄᓇᖃᑎᒋᓐᖕᑕᑦᑎᓄᑦ ᐊᑭᐊᓄᑦ ᐊᑐᐊᒐᖅ ᐊᒻᒪᓗ ᖃᐅᔨᒪᔭᐅᓕᕐᑎᓪᓗᒍ 
ᐱᔪᒪᔭᖏᑦ ᓇᓂᑐᐃᓐᓇᖅ ᑎᓴᒪᓂ ᑲᓇᑕᐅᑉ ᐅᑭᐅᖅᑕᖅᑐᐊᓂ ᐋᕿᒃᓯᒪᔾᔪᑎᓂᐊᖅᑐᑦ ᐅᑯᐊ: 

• ᐱᓕᕆᓗᒋᑦ ᐅᑭᐅᖅᑕᖅᑐᖅ ᓄᓇᖁᑎᒋᒐᑦᑎᒍᑦ ᓴᖕᖏᔪᑎᒋᓪᓗᒍ; 
• ᖃᐅᔨᒪᔭᐅᓕᕐᑎᓪᓗᒋᑦ ᐃᓅᓯᕐᒧᑦ ᐊᒻᒪᓗ ᑮᓇᐅᔭᑎᒍᑦ ᐱᕙᓪᓕᐊᑎᑦᑎᓂᖅ; 
• ᓴᐳᒻᒥᓗᒋᑦ ᓯᓚᑎᕗᑦ ᐊᕙᑎᕗᑦ ᐃᑕᕐᓂᑕᖏᓪᓗ; ᐊᒻᒪᓗ 
• ᐱᐅᓯᕚᓪᓕᕐᑎᓪᓗᒋᑦ ᓅᑕᐅᓂᖏᓐᓄᑦ ᑐᑭᒧᐊᒃᑎᑦᑎᔪᓐᓇᕐᓂᕗᑦ. 

ᑲᓇᑕ ᐱᔭᒃᓴᒥᖕᓂ ᑲᔪᓯᑎᑦᑎᕗᖅ ᑕᒪᐅᓐᓇ ᐃᒡᓯᕙᐅᑕᐅᓂᕐᒥᒍᑦ ᐱᔭᒃᓴᒥᓂᒃ ᐅᑭᐅᖅᑕᖅᑐᒥ ᑲᑎᒪᔨᓄᑦ ᐊᕐᕌᒍᓄᑦ 
ᒪᕐᕈᖕᓄᑦ, ᐱᒋᐊᕐᓗ ᒪᐃ 2013.  



-30- 

ᖃᐅᔨᒪᑎᑦᑎᔨᐅᔪᑦ ᐅᑯᐊᖑᕗᑦ. 

:ᑐᑭᓯᒋᐊᑲᓐᓂᕈᓐᓇᖅᑐᑎᑦ, ᑐᓴᒐᒃᓴᓕᕆᔨᐅᔪᖅ ᐅᖃᖃᑎᒋᓗᒍ: 
ᓄᓇᖃᑎᒋᓐᖏᑕᑦᑎᓄᑦ ᑐᓴᐅᑎᓕᕆᔾᔪᑏᑦ ᑎᑎᕋᕐᕕᖓ 
ᓄᓇᖃᑎᒋᓐᖏᑕᑦᑎᓄᑦ ᐊᑭᐊᓄᑦ ᐱᓕᕆᔪᑦ ᐊᒻᒪᓗ ᓄᓇᕐᔪᐊᒥ ᑕᐅᖅᓰᖃᑦᑕᐅᑎᓂᕐᒧᑦ ᑲᓇᑕᒥ 
613-995-1874 
 
ᑲᐄᓚᓐ ᐅᓛᔪᔅ 
ᑎᑎᕋᕐᕕᖓ ᒥᓂᔅᑕ ᓕᐅᓇ ᐊᒡᓘᑲᖅ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᑲᓇᑕᒥ 
613-957-0200 
 



ᖃᓄᐃᓕᖓᓚᐅᕈᓯᖓᓂᒃ ᑎᑎᕋᖅᓯᒪᔪᖅ: ᑲᓇᑕᐅᑉ ᐃᒡᓯᕙᐅᑕᐅᓂᐊᕐᓂᖓ ᐅᑭᐅᖅᑕᖅᑐᒥ ᑲᑎᒪᔨᓄᑦ 
(2013-2015) 

ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᖕᖏᖅᓯᒪᑦᑎᐊᕐᒪᑕ ᐃᑲᔪᕈᒪᓪᓗᒋᑦ ᐅᑭᐅᖅᑕᖅᑐᖅ ᖃᐅᔨᓗᑎᒃ 
ᐱᑲᐅᓂᕐᐸᐅᓂᖏᓐᓂᒃ ᐃᓘᓯᖃᕐᑎᐊᕐᑎᑦᑎᓗᑎᒃ, ᐊᔪᖅᓴᓐᖏᓪᓗᑎᒃ ᐊᒻᒪᓗ ᐅᓗᕆᐊᓇᖅᑐᖃᓐᖏᓪᓗᓂ 
ᐊᕕᒃᑐᖅᓯᒪᔭᕗᑦ ᐃᓗᐊᓂ ᓴᖕᖏᔫᓪᓗᓂ ᐊᒻᒪᓗ ᓄᓇᒋᓪᓗᒍ ᑲᓇᑕ. ᑕᐃᑯᖓ ᑎᑭᐅᑎᓂᖓᓄ, ᑲᓇᑕ 
ᓴᓇᖃᑎᖃᖃᑦᑕᖅᑐᖅ ᐊᓯᖏᓐᓂ ᐅᑭᐅᖅᑕᖅᑐᒥ ᖃᐅᔨᒪᔭᐅᓕᕐᑎᐊᖅᑎᓪᓗᒋᑦ ᐊᒻᒪᓗ ᓴᐳᒻᒥᓪᓗᒋᑦ 
ᐅᑭᐅᖅᑕᖅᑐᒥᐅᑦ ᐱᔪᒪᔭᖏᑦ ᐊᒻᒪᓗ ᐃᑲᔪᖃᑎᒌᒡᖢᑎᒃ ᐊᖕᖏᓂᖅᓴᐅᔪᒧᑦ ᑕᐅᑦᑐᕆᔭᒥᖕᓄᑦ ᐊᕕᒃᑐᖅᓯᒪᔪᓄᑦ. 

ᑕᐃᑲᓂ ᐋᒍᓯ 23, 2012, ᑲᓇᑕᐅᑉ ᐊᖓᔪᖅᑳᖓ ᓯᑏᕙᓐ ᕼᐋᐳ ᑐᓴᕐᑎᑦᑎᓚᐅᖅᑐᖅ ᑎᒃᑯᐊᑕᐅᓂᖓᓂ ᓕᐅᓇ 
ᐊᒡᓗᑳᖅ, ᒥᓂᔅᑕ ᐋᓐᓂᐊᖃᖅᑕᐃᓕᑎᑦᑎᔨᒃᑯᓄᑦ ᐊᒻᒪᓗ ᓯᒥᔅᑕ ᑲᓇᑕᐅᑉ ᐅᑭᐅᖅᑕᖅᑐᐊᓂ ᑮᓇᐅᔭᑎᒍᑦ 
ᒪᑭᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ ᑎᒥᖓ, ᑕᐃᒪᓗ ᑲᓇᑕᐅᑉ ᐃᒡᓯᕙᐅᑕᕆᓕᖅᑕᖓ ᐅᑭᐅᖅᑕᖅᑐᒥ 
ᑲᑎᒪᔨᓄᑦ. 

ᓄᐃᑕᐅᓯᒪᓪᓗᓂ ᐋᑐᕚᒥ ᑕᐃᑲᓂ 1996 ᑖᒃᑯᐊᓗ ᐋᑐᕚᒥ ᓱᓕᓂᕋᐅᑎ, ᐅᑭᐅᖅᑕᖅᑐᒥ ᑲᑎᒪᔨᑦ 
ᓯᕗᓕᐅᕆᔨᐅᕗᑦ ᐊᖕᖏᖃᑎᒌᒍᑎᒃᓴᓄᑦ ᐅᑭᐅᖅᑕᖅᑐᒥ ᐱᔾᔪᑕᐅᔪᓂᒃ. ᑕᒪᐅᓐᓇ ᑕᒪᒃᑭᖅᓯᒪᓪᓗᑎᒃ, ᐳᖅᑐᔪᑦ 
ᒐᕙᒪᓕᕆᔪᑦ ᑲᑎᒪᕕᒃᔪᐊᕐᑎᑦᑎᓂᖓ ᐅᓇ ᐋᕿᐅᑎᔪᓐᓇᖅᑐᖅ ᖃᐅᔨᒪᔭᐅᓕᕐᑎᓪᓗᒍ ᓯᓚᑎᕗᑦ ᐊᕙᑎᕗᑦ, 
ᐃᓅᓯᕗᑦ ᐊᒻᒪᓗ ᑮᓇᐅᔭᑎᒍᑦ ᒪᑭᑕᔪᓐᓴᕐᓂᕗᑦ ᑲᔪᓰᓐᓇᖅᑐᒥᒃ ᐱᕙᓪᓕᐊᑎᐊᕐᓂᐊᕐᓗᑕ ᐊᕕᒃᑐᖅᓯᒪᔪᓂ 
ᑕᒪᐅᓐᓇ ᐃᑲᔪᖃᑎᒌᒡᓗᑕ ᐊᒻᒪᓗ ᑲᒪᒋᓗᒋᑦ 8 ᐅᑭᐅᖅᑕᖅᑐᒥ ᕗᓇᕐᔪᐊᒥ ᐊᕕᒃᑐᖅᓯᒪᔪᑦ: ᑲᓇᑕ, ᑎᓐᒫᒃ, 
ᕕᓐᓚᓐ, ᐊᐃᓯᓚᓐ, ᕗᕕᐄ, ᐊᒻᒪᓗ ᐅᓛᓯᐊ, ᓱᕖᑕᓐ ᐊᒻᒪᓗ ᔪᓇᐃᑎᑦ ᓯᑕᐃᑦᔅ ᐊᒥᐊᓕᒐᒃᑯᑦ. 

ᐅᑯᐊ ᐅᑭᐅᖅᑕᖅᑐᒥ ᑲᑎᒪᔩᑦ ᐱᓕᕆᖃᑕᐅᑦᑎᐊᖏᓐᓇᖅᑐᑦ ᓄᓇᖅᑲᖅᑳᖅᓯᒪᔪᓄᑦ ᐅᑯᐊᓗ ᐃᓂᖃᑦᑎᐊᖅᑐᑦ 
ᐃᓚᐅᖏᓐᓇᖅᑎᐅᓂᐊᖅᖢᑎᒃ. ᐅᑯᐊ ᐃᓚᐅᖏᓐᓇᕐᓂᐊᖅᑐᑦ ᑕᐃᒪᓗ ᐅᑭᐅᖅᑕᖅᑐᒥ ᑲᑎᒪᔨᑦ ᐅᑯᐊ: 
ᐅᑭᐅᖅᑕᖅᑐᒥ (ᐊᐃᓰᓰ); ᐊᓗᐃᑦ ᓄᓇᕐᔪᐊᒥ ᑲᑐᔾᔨᖃᑎᒌᖏᑦ; ᓵᒥ ᑲᑎᒪᔨᖏᑦ; ᐊᒻᒪᓗ ᐅᓛᓯᐊ 
ᐅᑭᐅᖅᑕᖅᑐᐊᓂ ᓄᓇᖅᑲᖅᑳᖅᓯᒪᔪᑦ) 

ᐃᓱᒪᓕᐊᖑᔪᑦ ᐃᓗᐊᓂ ᐅᑭᐅᖅᑕᖅᑐᖅ ᑲᑎᒪᔨᖏᑦ ᑐᓐᖁᑕᐅᕙᒃᑐᑦ ᒥᓂᔅᑕᐃᑦ ᑲᑎᒪᔪᓄᑦ ᑲᑎᒪᕙᒃᑐᑦ ᐊᕐᕌᒍᑦ 
ᒪᕐᕉᒃ ᐊᓂᒍᕌᖓᑕ. ᒥᓂᔅᑕᐃᑦ ᑲᑎᒪᕙᒃᑐᑦ ᓇᓗᓇᐃᖅᖢᖑ ᓅᐸᓪᓕᐊᓂᖓ ᐊᑕᐅᓯᕐᒥᑦ ᐃᒡᓯᕙᐅᑕᖓᓐᓂᑦ 
ᑭᖑᓪᓕᖅᒧᑦ. ᐅᓇ ᑭᖑᓪᓕᖅᐹᖅ ᑲᑎᒪᓂᕆᓚᐅᖅᑕᖓᑦ ᑕᐃᑲᓂ ᓅᒃ, ᐊᑯᑭᑦᑐᓂ ᒪᐃ 2011, ᑕᐃᑲᓂ ᓱᕖᑕᓐ 
ᐃᒡᓯᕙᐅᑕᐅᑎᓪᓗᒍ ᑎᓐᒫᒃᒥᑦ. 

ᑭᖑᓪᓕᖅᒥᒃ ᒥᓂᔅᑕᐃᑦ ᑲᑎᒪᓛᖅᑐᑦ ᒪᐃ 2013, ᑕᐃᑲᓂ ᑭᕉᓇ, ᓱᕖᑕᓐ ᑕᐃᑲᓂᓗ ᑲᓇᑕ 
ᐃᒡᓯᕙᐅᑕᖑᕐᑎᑕᐅᓂᐊᖅᑐᖅ ᑖᒃᑯᓄᖓ ᐅᑭᐅᖅᑕᖅᑐᒥ ᑲᑎᒪᔨᓄᑦ. ᑲᓇᑕ ᐅᓇ ᓯᕗᓪᓕᖅᐹᖅ ᐃᒡᓯᕙᐅᑕᐅᓪᓗᓂ 
ᐅᑭᐅᖅᑕᖅᑐᖅ ᑲᑎᒪᔨᖏᓐᓄᑦ ᑕᐃᒪᖓᓂᑦ 1996-1998. 

-30- 


	ᐊᒡᓘᑲᖅ ᐱᒋᐊᓚᐅᖅᐳᖅ ᑲᑎᒪᖃᑎᒋᓪᓗᒋᑦ ᐅᑭᐅᖅᑕᖅᑐᒥ ᑲᑎᒪᕕᒃᔪᐊᑦ

